
	1.Բարձրագույն դատական խորհուրդ 
	27.02.2025

	
	ԴԴ-1 ԴԴ/1706-25

	2. ««Դատական դեպարտամենտում ծառայության մասին» օրենքում փոփոխություն կատարելու մասին» և ««Հանրային ծառայության մասին» օրենքում լրացում կատարելու մասին» օրենքների նախագծերի վերաբերյալ առաջարկություններ չկան:
	Ընդունվել է

	2. Վարչապետի աշխատակազմի քաղաքացիական ծառայության գրասենյակ
	29.05.2025թ.

	
	02/10.39/17290-2025

	      1․«Դատական դեպարտամենտում ծառայության մասին» օրենքում փոփոխություն կատարելու մասին» նախագծի (այսուհետ՝ Նախագիծ) վերաբերյալ հայտնում ենք հետևյալը՝
        Նախագծով առաջարկվում է «Դատական դեպարտամենտում ծառայության մասին» 2018 թվականի հունիսի 13-ի ՀՕ-336-Ն օրենքի 9-րդ հոդվածի 2-րդ մասի 2-րդ կետից հանել և իրավագիտության մագիստրոսի բառերը: 
	Այս կապակցությամբ հարկ է նշել, որ Նախագծով առաջարկվող կարգավորումը կարող է խնդրահարույց լինել Սահմանադրության 49-րդ հոդվածով ամրագրված յուրաքանչյուր քաղաքացու հանրային ծառայության ընդունվելու իրավունքի սահմանափակման տեսանկյունից: Մասնավորապես՝  «Հանրային ծառայության մասին» օրենքի 6-րդ հոդվածի համաձայն՝ Դատական դեպարտամենտի ղեկավարի պաշտոնը հանրային վարչական պաշտոն է, իսկ հանրային վարչական պաշտոն զբաղեցնող անձը համարվում է հանրային ծառայության մեջ գտնվող անձ։ Սահմանադրության 49-րդ հոդվածի համաձայն՝ յուրաքանչյուր քաղաքացի ունի ընդհանուր հիմունքներով հանրային ծառայության անցնելու իրավունք: Նախագծով առաջարկվող փոփոխությամբ իրավագիտության մագիստրոսի որակավորում ունեցող անձինք չեն կարող դիտարկվել Դատական դեպարտամենտի ղեկավարի հանրային վարչական պաշտոնին նշանակվելու համար հավակնող թեկնածուներ, որով խախտվում է քաղաքացու՝ Սահմանադրությամբ ամրագրված ընդհանուր հիմունքներով հանրային ծառայության ընդունվելու իրավունքը և «Հանրային ծառայության մասին» օրենքով սահմանված քաղաքացիների համար հանրային ծառայության հավասար մատչելիության սկզբունքը: Բացի այդ, իրավագիտության մագիստրոսի որակավորում ունեցող անձանց հանրային ծառայության անցնելու իրավունքի սահմանափակումը կարող է դիտարկվել նաև խտրական վերաբերմունքի դրսևորում, քանի որ «Դատական դեպարտամենտում ծառայության մասին» օրենքի 10-րդ հոդվածի 1-ին մասի 2-րդ կետով սահմանված է, որ Դատական դեպարտամենտի առանձնացված ստորաբաժանման ղեկավարի պաշտոնին կարող է նշանակվել  այն անձը, ով ունի իրավագիտության բակալավրի և իրավագիտության մագիստրոսի որակավորման աստիճան, հետևաբար Նախագծով նախատեսվող փոփոխությունից հետո Դատական դեպարտամենտի առանձնացված ստորաբաժանման ղեկավարի պաշտոնի համար ավելի «խիստ» պահանջներ են նախատեսված լինում, քան ավելի բարձր պաշտոն հանդիսացող Դատական դեպարտամենտի ղեկավարի պաշտոնի պահանջները։
	Հաշվի առնելով վերոգրյալը՝ առաջարկում ենք քննարկման առարկա դարձնել Դատական դեպարտամենտի ղեկավարի և Դատական դեպարտամենտի առանձնացված ստորաբաժանման ղեկավարի պաշտոններ զբաղեցնելու համար իրավագիտության բակալավրի կամ իրավագիտության մագիստրոսի որակավորման աստիճան ունենալու պահանջ սահմանելու հարցը:

	Ընդունվել է
Նախագծում կատարվել են համապատասխան փոփոխությունները:

